
					ഈ താളിൽ തെറ്റുതിരുത്തൽ വായന നടന്നിരിക്കുന്നു
568 തലശ്ശേരി രേഖകൾ

കത്ത മുൻമ്പിൽ എഴുതി വരികകൊണ്ട മറുപടി എഴുതുന്നതിൽ നമ്മുടെ ശെലവ
 കാര്യംകൂട എഴുതി ബൊധിപ്പിച്ചിട്ടുമുണ്ട. ഭാഷയായി കഴിഞ്ഞിട്ടുമില്ല. ഇപ്പളു
 മഹാരാജശ്രീ സ്പെംസെർ സായ്പ അവർകൾക്ക ഒന്നു എഴുതി ബൊധിപ്പിച്ചിട്ടുമുണ്ട.
 നാം പ്രത്ത്യെം തങ്ങളുമായിട്ട വിശ്വാസം ആയി ഇരിക്ക കൊണ്ട നമ്മുടെ കാര്യങ്ങൾ
 ഒക്കെയും തങ്ങൾ തന്നെ ഭാഷയാക്കി തരികെയും വെണം എല്ലൊ. ഇപ്പൊൾ നമുക്ക
 വയനാട്ടിലെക്ക സ്താനം വന്നിരിക്കുന്ന അവസ്ത തങ്ങളെ ബൊധിപ്പിക്കുന്നു.
 ബഹുമാനപ്പെട്ട കുംമ്പഞ്ഞിയുടെ കടാക്ഷമുണ്ടായിട്ട നമ്മുടെ സ്താനമാനങ്ങൾ
 വെണ്ടുംപ്രകാരം നടത്തിച്ച തരണം എന്ന നാം അപെക്ഷിക്കുന്നു. എന്നാൽ തങ്ങൾക്ക
 നമ്മുടെമെൽ വിശ്വാസം ആയിട്ട മറുപടി കത്ത വരികയും വെണ്ടിയിരിക്കുന്നു. എന്നാൽ
 974 മത എടവമാസം 13 നു എഴുതിയത. എടവം 20 നു ഇങ്കിരിയസ്സ കൊല്ലം 1799 മത
 മായുമാസം 31 നു വന്നത. എടവം 21 നു ജുൻ മാസം 1 നു പെർപ്പാക്കിയത.

1465 മത മഹാരാജശ്രീ വടക്കെ അധികാരി ജീമിസ്സ സ്തിവിൻ സായ്പ അവർകളെ

സന്ന്യധാനത്തിങ്കലെക്ക പഴെവീട്ടിൽ ചന്തു എഴുതിയ അരിജി. ശാവിശെരി രാജാവ

അവർകൾക്ക ചെലവ നടത്തി പൊന്നത എതപ്രകാരം എന്ന അറിയണമെന്നല്ലൊ
 കൽപ്പിച്ചത. അവിടെക്ക ചെലവ ഞാൻ ഒന്നും നടത്തീട്ടും ഇല്ല. കീഴുര എടവ ഹൊവളിൽ
 ചാവിശെരി ദെശവും നെല്ലിയൊട്ട ദെശവും ആവട്ടി ദെശവും അളെള്ളാഴത്തിൽ ദെശവും
 എടക്കാനത്ത ദെശവും കീഴുര ദെശവും പഴഞ്ചെരി ദെശവും പുന്നാട്ട ദെശവും ഉളിയിൽ
 ദെശവും വെളിയംമ്പ്ര ദെശവും ഇങ്ങനെ പത്ത ദെശം 966 മതിൽ ശാവിശെരി രാജാവ
 അവർകളും പഴശ്ശി രാജ അവർകളുമായി പറഞ്ഞവെച്ച. മെൽപറഞ്ഞവെച്ച
 ഹൊബളിലെ ദെശം പത്തും 966 മത തിടങ്ങി ചാവിശെരി രാജാവ അവർകൾ വിചാരിച്ച
 അവിടത്തെ ചെലവ അങ്ങനെ ആയത കഴിഞ്ഞ വന്നത. അന്നു നികിതിയും മറ്റും
 കൊമ്പിഞ്ഞിക്ക എടുക്കുന്നില്ല. അതകൊണ്ട അങ്ങനെ അനു രാജാവ അവർകൾ
 വിചാരിച്ചു. അതിന്റെശെഷം 968 തിടങ്ങി 971 മത വരെക്ക നികിതി വകെക്ക എതാനും
 മുളകും അത വകയിൽ എതാനും ഉറുപ്പ്യയും ഇ നാലു കൊല്ലത്തിന്നു ശാവിശെരി
 രാജാവ അവർകൾ ഇ ദെശങ്ങളിൽ നിന്ന ഇങ്ങൊട്ട തന്നിരിക്കുന്നു. മെൽപറഞ്ഞ
 ഹൊബളിയിൽ നിന്ന 971 മതിലെക്ക ജെമാപന്തിക്കുള്ള വിവരം—മുളക തുലാം 2425¼
 പലം 2½ നെല്ല എടങ്ങാഴി 33395¼ പാട്ടപണവും പൊരപണവുംകൂടി പണം വെള്ളിപ്പണം
 862. ഇപ്രകാരം ആകുന്ന 71  ലൊളവും നടന്ന വന്ന വർത്തമാനം. എന്നാൽ കൊല്ലം 974
 മത എടവമാസം 22 നു എഴുതിയത 23 നു വന്ന 24 നു ഇങ്കിരിയസ്സ കൊല്ലം 1799 മത ജുൻ
 മാസം 4 നു പെർപ്പാക്കിയത.

1466 മത രാജശ്രീ വടക്കെ അധികാരി തലച്ചെരി തുക്കടി സുപ്രഡെണ്ടൻ
 ജെമിസ്സസ്ഥിവിൻ സായിപ്പവർകൾക്ക ചെറക്കൽ രവിവർമ്മ രാജാവ അവർകൾ സല്ലാം.
 ഇപ്പൊൾ രണ്ടാം ഗഡുവിന്റെ ഉറുപ്പ്യ വകയിൽ പണ്ടാരി ബൊധിപ്പിപ്പാൻ പറഞ്ഞ
 ഉറുപ്യ 7000 നീക്കി ഇവിടന്ന കൊടുത്തയച്ച ഉറുപ്പ്യ 13,000 വും തുട്ടുറുപ്യതന്നെ
 ആകകൊണ്ട സായിപ്പവർകൾ കൊറെൽ മുഷിച്ചലായിട്ട പറഞ്ഞുവെന്നുള്ളപ്രകാരം
 ഇവിട പറെഞ്ഞു കെട്ടു. തുട്ടുറുപ്യ ആയിട്ട കൊടുത്തയക്കണമെന്ന വിചാരിച്ചിട്ടല്ല. ഈ
 ഊഴത്തിൽ കുടികളന്നു തുട്ടുറുപ്യ അല്ലാതെകണ്ട പിന്നൊരു നാണിഭവും പിരിഞ്ഞു
 വരുന്നില്ല. അതുകൊണ്ട ഈ ഉറുപ്യ അവിടതന്നെ എടുക്കയല്ലാതെകണ്ട മാറ്റി
 ബൊധിപ്പിക്കാമെന്നുവെച്ചാൽ മറ്റൊരു വഴിയില്ലല്ലൊ. ആയതകൊണ്ട സായിപ്പവർകൾ

